	[image: image1.emf]ЈАВНА УСТАНОВА ЦЕНТАР ЗА ЕДУКАЦИЈУ СУДИЈА И  

ТУЖИЛАЦА У РЕПУБЛИЦИ  СРПСКОЈ

JAVNA USTANOVA CENTAR ZA EDUKACIJU SUDIJA I 
TUŽILACA U REPUBLICI SRPSKOJ
PUBLIC INSTITUTION CENTER FOR JUDICIAL AND 

PROSECUTORIAL TRAINING OF THE REPUBLIKA SRPSKA

                               

	Бања Лука, Ул. Булевар Војводе Степе Степановића 60,   тел/факс   00387 51 430 420,  

 e-mail rsjtc@blic.net      www.rs.cest.gov.ba    


Izvještaj sa seminara
„Sloboda govora i govor mržnje“
Sarajevo, CEST FBiH, 8.10.2015. godine
Dana 8.10.2015. godine, u prostorijama Centra za edukaciju sudija i tužilaca Federacije Bosne i Hercegovine, održan je seminar podržan od strane Savjeta Evrope, na kojem seminaru je bilo omogućeno učešće i učesnicima iz Republike Srpske. Konkretno, radilo se o pripremnom sastanku za učešće u online obuci odnosno kursu učenja na daljinu. Naime, učesnici, njih 9, od toga jedan iz Republike Srpske, su ovom prilikom dobili sve potrebne informacije na koji način pohađati online kurs na temu slobode govora i govora mržnje. Edukatori na ovoj obuci  su bili gospođa Sevima Sali-Terzić, viša pravna savjetnica u Ustavnom sudu BiH i tutor za BiH polaznike kursa, te gospodin Ales Hanek, član radne grupe o govoru mržnje. Također, veliki doprinos ovoj edukaciji, dala je i gospođa Segolene Chesneau, voditeljica HELP projekta Generalnog direktorata za ljudska prava i vladavinu prava – DG-I.

Tokom ove, početne sesije kursa učenja na daljinu za sudije i tužioce iz BiH, učesnici su imali priliku da dobiju informacije o implementaciji Evropske konvencije o ljudskim pravima na domaćem nivou kao i informacije o Evropskom programu za edukaciju o ljudskim pravima pravnika ( HELP program).
Ono što je najvažnije, jeste da su učesnici dobili saznanja o metodologiji kursa na temu primjene alternativnih mjera za pritvor, o modulima koje će se obrađivati, te o izvorima i materijalima HELP-a.

Kurs je sačinjen od određenog broja modula, te je nakon obrade svakog modula, omogućeno samotestiranje polaznika. Također, polaznici će moći da međusobno komuniciraju između sebe putem foruma kao i da svakodnevno komuniciraju sa svojim tutorom, gospođom Sali-Terzić. Ona će im biti na raspolaganju za sve eventualne poteškoće i dileme sa kojima se polaznici budu susretali tokom pohađanja obuke. 

Na samom kraju ove pripremne sesije, učesnici su se putem web stranice Vijeća Evrope i zvanično registrovali kao polaznici ovog kursa na daljinu, te će nakon završetka ovog kursa, dakle nakon što obrade svih predviđenih modula na temu slobode govora i govora mržnje, od strane Vijeća Evrope dobiti i certifikat o uspješnom završetku ovog kursa. 

                                                                                                  Podnosilac izvještaja:

                                                                                             Vanja Pavlović
                                                                                                      Načelnik Sektora za

                                                                                                           početnu obuku

